
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHQYRTIMIN E KËRKESËS ANKIMORE NR. 97 TË PARAQITUR NË KQZ NGA SUBJEKTI ZGJEDHOR LËVIZJA PËR ZHVILLIM KOMBËTAR, ME OBJEKT KËRKESËN PËR SHPALLJEN E PAVLEFSHME TË ZGJEDHJEVE NË QV NR.1008, QV NR. 1009 DHE QV NR. 1011. KUNDËRSHTIMIN E VENDIMIT NR. 53 TË KZAZ NR. 06 DATË 12.05.2011 “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KRYETARIT TË KOMUNËS LIS, QARKU DIBËR”. 
Komisioni Qendror i Zgjedhjeve në mbledhjen e datës 03.06.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-


          Anëtar

Hysen

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

Shqyrtoi çështjen me 
KËRKUES:

 Lëvizja për Zhvillim Kombëtar.
PALË E INTERESUAR:        Partia Demokratike, Partia Socialiste e Shqipërisë.
OBJEKT:
Kërkesë për shpalljen e pavlefshme të zgjedhjeve në QV nr.1008, QV nr. 1009 dhe QV nr. 1011 dhe kundërshtimin e vendimit nr. 53 të KZAZ nr. 06 datë 12.05.2011 “Për miratimin e tabelës përmbledhëse të rezultatit për zgjedhjen e Kryetarit të Komunës Lis, Qarku Dibër”. 

BAZË LIGJORE:
Bazuar në nenin  124, 126, 160, pika 2 dhe 3,neni  161, pika 1 të Kodit Zgjedhor të Republikës së Shqipërisë. 
KQZ pasi shqyrtoi dokumentacionin e paraqitur, si dhe dëgjoi diskutimet e palëve në proces, 

VËREN
Me shkresën me nr.4272 prot, datë 14.05.2011, subjekti zgjedhor ankues Partia Lëvizja për Zhvillim Kombëtar, ka paraqitur kërkesën ankimore nr. 97 regj., drejtuar Komisionit Qëndror të Zgjedhjeve  për shpalljen e pavlefshme të zgjedhjeve në QV nr.1008, QV nr. 1009 dhe QV nr. 1011, dhe kundërshtimin e vendimit nr. 53 të KZAZ nr. 06 datë 12.05.2011 “Për miratimin e tabelës përmbledhëse të rezultatit për zgjedhjen e Kryetarit të Komunës Lis, Qarku Dibër”.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuara, paraqitur nga Partia Demokratike, Partia Socialiste e Shqipërisë dhe konstatoi se kërkesa e paraqitur nga këto subjekte zgjedhore, janë në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e Partisë Demokratike, Partisë Socialiste të Shqipërisë si palë e interesuar në këtë proces. 
KQZ në përfundim të verifikimit të legjitimitetit procedurial të palëve ftoi ankuesin e më pas palën e interesuar të paraqesin pretendimet dhe prapësimet e tyre.
Pala ankuese në pretendimet e saj  ka parashtruar se:
1. KZAZ nr. 06  në mbledhjen e datës 12.05.2011 miratoi tabelën përmbledhëse të rezultatit për zgjedhjen e Kryetarit të Komunës Lis, Qarku Dibër. KZAZ-ja në këtë vedim ka përfshirë në tabelën përmbledhëse dhe  QV nr. 1008, në kutinë e të cilës janë verifikuar një sërë shkeljesh ligjore: 1) Procesverbali  i mbylljes së kutisë është i korigjuar, 2) Kutia ka shkuar në VNV me kapak të pa shtrënguar ku vëzhguesit e LZHK e kanë kontestuar këtë fakt, por GN e ka anashkaluar, 3) Në QV nr. 1008 është bërë votim familjar, 4) Anëtari i përcaktuar nga KQV në këtë QV nuk ka timbruar në gisht një pjesë të konsiderueshme të zgjedhësve që kanë votuar duke shkelur haptazi nenin 105  të “Kodi Zgjedhor i Republikës së Shqipërisë”.
2. Në tabelën përmbledhëse KZAZ ka përfshirë edhe QV nr. 1009 ku kanë ndodhur të njejtat ngjarje, të faktuara edhe nga pamjet filmike te “MAT TV”.  Kronika përfshin ankesën e Zv. Kryetarit të KQV për votim familjar. Në këtë QV ka qëndruar nga ora 13:00- 15:00  kandidati për Kryetar Agim Selita duke drejtuar votuesit për të dhënë votën  në favor të tij. 
3. Në QV nr. 1011 ka pasur fallsifikime firmash, lista e zgjedhësve është  firmosur nga e njëjta dorë. Ka patur persona që kanë votuar me shumë se një herë.
Pala e interesuar:

1. Partia Socialiste nëpërmjet përfaqësuesit të saj thekson se nga pala kërkuese nuk u paraqit asnjë provë që të mbështesi pretendimet e saj.

2. Tabela përbledhëse e rezultatit është firmosur e rregullt dhe pa vërejtje nga antarët.

Pretendimet e kërkuesit mbështeten në provat dekumentare si më poshtë:
Tabela përmbledhëse e rezultateve për kandidatët për Kryetar të Komunës Lis, Qarku Dibër dhe kërkojmë gjithashtu që të administrohet lista e zgjedhësve që kanë votuar në këto qendra votimesh QV nr.1008, QV nr. 1009 dhe QV nr. 1011.
Në përfundim, subjekti zgjedhor ankues kërkon pranimin e kërkesës së paraqitur sipas objektit: Kërkesë për shpalljen e pavlefshme të zgjedhjeve në QV nr.1008, QV nr. 1009 dhe QV nr. 1011 dhe kundërshtimin e vendimit nr. 53 të KZAZ nr. 06 datë 12.05.2011 “Për miratimin e tabelës përmbledhëse të rezultatit për zgjedhjen e Kryetarit të Komunës Lis, Qarku Dibër”. 

Pala e interesuar Partia Socialiste e Shqipërisë përfundimisht kërkon rrëzimin e kërkesës ankimore nr. 97 si të pambështetur në ligj dhe në prova.

Përsa më sipër, KQZ pasi i dëgjoi pretendimet e palës kërkuese, si dhe palët e interesuara, konstaton se pretendimet e kërkuesit nuk mbështeten në asnjë provë. Ne perfundim te shqyrtimit administrativ KQZ konkludon se kerkesa duhet te rrezohet si e pabazuar ne prova dhe ne ligj.
PËR KËTO ARSYE
Komisioni Qëndror i Zgjedhjeve, mbështetur në nenin 21, pika 1, dhe 17, nenin 143, pika 1 shkronja “b”, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
V E N D 0 S I:
1. Rrëzimin e kërkesës ankimore nr. 97 regj., të paraqitur nga subjekti zgjedhor Partia Lëvizja për Zhvillim Kombëtar me objekt kërkesën për shpalljen e pavlefshme të zgjedhjeve në QV nr.1008, QV nr. 1009 dhe QV nr. 1011 dhe kundërshtimin e vendimit nr. 53 të KZAZ nr. 06 datë 12.05.2011 “Për miratimin e tabelës përmbledhëse të rezultatit për zgjedhjen e Kryetarit të Komunës Lis, Qarku Dibër”.
2. Ky vendim hyn në fuqi menjëherë.

3. Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 (pesë) ditëve nga shpallja e këtij vendimi.
4. U shpall në Tiranë, sot me datë 03.06.2011.
Arben

RISTANI

Kryetar
Dëshira
SUBASHI

Zv.kryetare
Artan

LAZAJ


Anëtar
Hysen

OSMANAJ

Anëtar
Klement
ZGURI

Anëtar
Vera

SHTJEFNI

Anëtare
_____________________________________________________________
    Nr.  832  i Vendimit          Data 03.06.2011         Ora 18.00 e vendimit

Për shqyrtimin e kërkesës ankimore nr. 62 të paraqitur në KQZ nga subjekti zgjedhor Lëvizja për Zhvillim Kombëtar, me objekt kërkesën për shpalljen e pavlefshme të zgjedhjeve në QV nr.1008, QV nr. 1009 dhe QV nr. 1011. kundërshtimin e vendimit nr. 53 të KZAZ nr. 06 datë 12.05.2011 “Për miratimin e tabelës përmbledhëse të rezultatit për zgjedhjen e Kryetarit të Komunës Lis, Qarku Dibër”. 

